
Ma’lumki, dunyoning yetakchi mamlakatlarida loyihalash va qurilish jarayonlari  

BIM texnologiyalari asosida amalga oshiriladi. Bu borada Buyuk Britaniya va Singapur 

yetakchilik qiladi. Binolarni informatsion modellashtirish (BIM), inglizcha ―Building 

Informational Modeling‖ – bu shunday jarayonki, uning natijasida binoning informatsion 

modeli shakllanadi. Ushbu atama qisqacha BIM abbreviaturasini olgan. 

 

O‘zbekistonda BIM texnologiyalarni joriy etish va qurilish jarayonlarini raqamli 

boshqarish bo‗yicha xalqaro tajriba (Xitoy, Germaniya, Rossiya va Qozog‗iston) 

o‗rganilib, ularni amalga joriy etish ishlari olib borilmoqda. Hozirda Qurilish vazirligi 

tomonidan sohaga BIM texnologiyalarini joriy etishning 2024-yilgacha bo‗lgan ―Yo‗l 

xarita‖si ishlab chiqilgan. Unga ko‗ra, BIM texnologiyasi  va qurilish jarayonlari 

ishtirokchilari o‗rtasidagi munosabatlar yagona standartlar asosida, markazlashgan 

server orqali muvofiqlashtirib boriladi. Hududlardagi ―Yagona buyurtmachi xizmatlari 

injiniring kompaniyalari‖ni  BIM modellar bilan ishlashga tayyorlash yo‗lga qo‗yiladi 

[1]. 

Barpo etilayotgan ob‘ektning yagona modeli- BIMning asosini tashkil etadi. 

Yagona model BIM texnologiyani amalga oshirish kalitidir. Bu- yuqoridagi 

masalalarning yechimidir.  Faqat yagona model bino haqida to‗liq va muvofiqlashgan 

axborotni bera oladi. Agarda yagona model mavjud bo‗lmasa- BIM ham mavjud bo‗la 

olmaydi. 

2008 yilda Gonkongda 308-metrli One Island East osmono‗par binosi (1-rasm) 

foydalanishga topshirildi. Loyiha bir yilda, binoni qurish esa ikki yilda amalga 

oshirilgan bo‗lib, butun dunyoda BIM loyihasini qo‗llashning namunasiga aylangan. 

E‘tiborli jihati shundaki, ko‗p sonli mutaxassislar 

jamoasi tomonidan o‗ta murakkab bo‗lgan bu binoni 

loyihalashtirish  jarayonida yo‗l qo‗yilgan xatoliklar, 

nomuvofiqliklar va tushunmovchiliklarni aniqlashda 

uning informatsion modelidan foydalanilgan. 

Bosh pudratchi bo‗lgan Swire Properties Ltd 

firmasining ma‘lumotlariga ko‗ra, loyiha ustida ishlash 

jarayonida 2000 tadan ko‗p  xatoliklar o‗z vaqtida 

aniqlanib bartaraf etilgan. 

Binoning yagona informatsion modeli arxitektura, 

konstruksiya va jihozlar ni o‗z ichiga oladi. Lekin, 

yagona model orqali ularning tavsiflarini va boshqa 

ishchi hujjtlarini to‗liq va mukammal  hisob-kitob qilish, 

moliyaviy mablag‗larni rejalashtirish, qurilish maydoniga 

butlovchi qismlarni yetkazib berish, ob‘ektni qurilishini 

boshqarish va boshqa ishlarni bajarish mumkin. 

Lekin, yagona modelni yagona fayl bilan 

chalkashtirmaslik zarur. Yagona, yoki tarkibli fayl-bu aniq  BIM-dastur yoki shunday 

dasturlar majmuasida model bilan ishlashni tashkil etish usulidir. Alohida sohalar 

mavzusiga oid bo‗lgan model qismlari avtonom bo‗lishi mumkin. Misol uchun, elektrik 

uchun o‗zining faylida qurilish konstruksiyalarining o‗zaro bog‗lanishi yoki ulardagi 

yuklamalarni bo‗lishi shart emas, unga konstruksiyani o‗zini (konturini) ko‗rish kifoya. 

Bundan tashqari, katta loyihalar yagona faylda ishlashda ko‗pgina texnik 

qiyinchiliklarni vujudga keltiradigan ulkan informatsion modellarga ega bo‗ladi. Bu 

kabi holatlarda modelni yaratuvchilari uni keyinchalik o‗zaro bog‗lanuvchi  qismlarga 

bo‗lishga majbur bo‗ladi. 

Ikkinchi tomondan, unchalik katta bo‗lmagan yagona fayllarni, hal qilinishi lozim 

bo‗lgan vazifalarning o‗ziga xosligidan kelib chiqib, sun‘iy ravishda qismlarga 

bo‗lishning zarurati bo‗lmaydi. 

Yana bir boshqa holatlarda esa, axborot hajmiga bevosita bog‗liq bo‗lgan 

ob‘ektning ichki murakkabliklari, loyihachilarni yagona modelda ko‗pgina fayllar 

yaratishga majbur qiladi. Yagona informatsion modelda ishlashning aniq texnologiyasi 

loyihaning ham mazmunidan, ham uning hajmidan kelib chiqib, foydalaniladigan 

dasturiy ta‘minot turiga hamda foydalanuvchining tajribasiga qarab tanlanadi. Bunda 

keng tanlov imkoniyatlari mavjud. 

Agarda ―kichik‖ loyihalarda hamma narsa oddiy bo‗lsa- bitta fay lda ishlash 

mumkin. ―Katta‖ loyihalar esa avval qismlarga bo‗linadi, keyin esa yagona butun qilib 

ular ―tikib chiqiladi‖. Bu ―tikib chiqish‖ esa, chalkashib ketgan  ―elektron ko‗rinishdagi 

chizmalar‖ uyumi bo‗lmay, to‗g‗ri tuzilgan va bir-biriga mos tushadigan axborotlarga 

ega bo‗lgan loyihani vujudga keltirishi lozim. 

 

1-rasm. “One 

Island East”     

osmono„par binosi. 

Gonkong. Xitoy 

Ba‘zida, informatsion modellashtirishda loyihaning har bir qismni  o‗ziga mos va 

qulay  bo‗lgan alohida dasturlarda bajarib, keyin ularni bir joyga yig‗ish kerakligi 

to‗g‗risidagi fikrlarga duch kelinadi. 

Albatta, agarda bunday qilganda hech bo‗lmaganda loyihadagi nomuvofiqliklarni 

aniqlash imkoniyatini beradigan informatsion model olinsa - bu yaxshi. Lekin aksariyat 

hollarda bu ―bir joyga yig‗ishlar‖ informatsion modellashtirishni nolga tenglashtiradi, 

chunki loyihaning qismlari bitta modelga shunchaki hech qachon jamlanmaydi. 

Bunday vaziyatga tushib qolmaslik uchun shuni bilish kerakki, kompyuterda 

loyihalashtirish, xususan BIM – bu bir necha qadam oldingi vaziyatni avvaldan o‗ylash 

kerak bo‗lgan shaxmat o‗yiniga o‗xshaydi. Xususan, model qismlari bilan ishlash 

vaqtidayoq uni keyinchalik qanday qilib bir butunga yig‗ish mumkinligi haqida aniq 

tasavvurga ega bo‗lish kerak. Agarda shu tasavvurot mavjud bo‗lmasa, BIM haqida 

o‗ylamasa ham bo‗ladi. 

Bir necha qadam oldinni o‗ylaydiganlar yagona modelni yaratishni ko‗pgina 

usullari borligini aniqlaganlar. Mutaxassislar orasida hattoki bu borada ma‘lum 

ixtisoslashish ham yuzaga kelgan. Hattoki maxsus atama ham paydo bo‗lgan. 

Misol uchun, federallashgan model (federated model) — bu shunday modelki, u turli 

mutaxassislarning turli xil dasturlar yordamida ishlashi natijasida vujudga kelgan 

o‗zlariga xos formatdagi fayllardan tashkil topadi. Uni umumiy yagona model 

ko‗rinishiga keltirish esa maxsus ―yig‗uvchi‖ dasturlar (Autodesk Navis Works kabi) 

vositasida amalga oshiriladi. Bugungi kunda bu dastur katta ob‘ektlarni yagona 

informatsion modelini yaratishda  keng qo‗llaniladigan vositalardan biridir. (2-rasm). 

 
2-rasm. Autodesk Navis Works dasturi yordamida nomuvofiqliklarni tekshirish 

jarayoni. 

Yoki integrallashgan  model (integrated model) – ochiq formatda (IFC kabi) 

bajarilgan qismlardan yig‗ilgan model ham mavjud. 

Gibrid model (hybrid model) ni alohida ta‘kidlash zarur, u o‗zida uch o‗lchovli 

elementlar bilan bir qatorda 2D ko‗rinishidagi chizmalarni ham u bilan 

muvofiqlashtirish imkoniyatini mujassamlashtirgan. 

Binoning yagona informatsion modelini yaratishda quyidagi asosiy tamoyillarga 

amal qilish kerak: 

1. Agarda modelni qismlarga bo‗lmaslik mumkin bo‗lsa, uni bo‗lish shart 

emas, darhol yagona model bilan ishlash kerak. 

2. Agarda modelni qismlarga bo‗lmaslikni iloji bo‗lmasa, yaxshisi bo‗lingan 

qismlar uchun markaziy fayl yaratib, har qaysi foydalanuvchiga o‗ziga taalluqli bo‗lgan 

qism nusxalarini berish usulini qo‗llash kerak. 

3. Agarda buni imkoni bo‗lmasa (misol uchun arxitektor va elektrik uchun 

fayllarning turli andazasi kerak bo‗ladi), unda tashqi havolalardan foydalanish ma‘qul. 

4. Agarda tashqi havolalarni qo‗llash muammoli bo‗lsa (misol uchun, loyiha 

qismlarini ijrochilari turli shaharlarda joylashgan bo‗lsa), unda maxsus dasturlar 

yordamida ularni ―tikib chiqishga‖ harakat qilish kerak. 

5. Agada bitta dasturiy ta‘minotda (yoki yagona formatdagi fayllarda) 

ishlashning umuman imkoni bo‗lmasa, u holda model qismlarini maxsus dasturlar 

yordamida ―tikib chiqish‖ ga to‗g‗ri keladi, yoki  muammoli axborotni bir qismidan voz 

kechib, uni ―qo‗lda‖ tiklab chiqishga tayyor turish kerak. 

Loyihalash amaliyotida BIM  texnologiyalarini joriy etilishining raqamli 

statistikasiga nazar soladigan bo‘lsak, loyihalash jarayoniga uni kirib kelishi bilan, bu 

texnologiyani naqadar samarali hamda rentabelligi (serdaromadligi) masalasida  batafsil 

ma‘lumotlar yig‗ish va tahlil qilish ishlari boshlandi. Bugungi kunda qurilishda BIM 

texnologiyalaridan foydalanish qanchalik o‗rinli ekanligini yaqqol ko‗rsatadigan aniq 

raqamlar haqida gapirish mumkin. 

Statistik tadqiqotlar quyidagilarni ko‗rsatadi: 

 qurilish va pardozlash ishlari uchun moliyaviy xarajatlarni minimallashtirish 

darajasi 30 % dan iborat; 

 loyiha oldi va loyiha hujjatlaridagi mavhumliklar, noaniqliklar va xatolar sonini 

kamayishi-40 %; 

 loyihani amalga oshirish vaqtini qisqartirish-50 %; 

 loyiha bo‗yicha barcha faoliyatni muvofiqlashtirish uchun vaqtni qisqartirish-90 

%; 

 ob‘ektni qurish muddatini qisqarishi-10%. 

Buyurtmachilar va investorlar tomonidan tayyorlangan loyihani tekshirish uchun 

zarur bo‗lgan vaqt ko‗rsatkichlarini qisqarishi bundan ham jozibadorroq bo‗lib chiqdi. 

Loyihalash va qurilish sohasidagi boshqa texnologiyalarga nisbatan vaqt xarajatlari 

deyarli 6 barobarga qisqaradi. 

Klassik loyihalashdan BIM ga o‗tish axborot texnologiyalarining rivojlanishi va 

qurilish ob‘ektining raqamli axborot modelini yaratish imkonini beruvchi maxsus 

dasturiy ta‘minot tizimlarining paydo bo‗lishi bilan bog‗liq. 

Bunday modelning mavjudligi tahlil qilish va tekshirish uchun turli xil 

avtomatlashtirilgan vositalardan foydalanishga, loyiha va ishchi hujjatlarni ishlab 

chiqarishga, qurilish jarayonini vizual rejalashtirish va optimallashtirishga, smeta 

xarajatlarini baholashga va boshqalarga imkon beradi. Shuningdek, loyihada ishtirok 

etayotgan barcha ishtirokchilarga ob‘ekt haqidagi ma‘lumotlar bazasiga o‗rnatilgan 

reglament asosida kirishni ta‘minlaydi. 

BIM  modellarining asosiy afzalliklari ularning dinamikligidir, ya‘ni  modelning 

alohida elementlari o‗zgarganda, ma‘lumotlar va tegishli hujjatlar parametrlari 

avtomatik ravishda yangilanadi. Ushbu texnologiyaning faol rivojlanishi nisbatan 

yaqinda sodir bo‗ldi, qurilish sohasidagi ko‗plab ishtirokchilar BIM loyihalashning 

samaradorligini tan oldilar, ularsiz mamlakatning investitsiya va qurilish sohasini yangi 

sifat darajasida yanada rivojlantirish mumkin emas. 

BIM loyihalash imkoniyatlari 3-rasmda ko‗rsatilgan, texnik topshiriq bosqichidan 

boshlab loyihani amalga oshirish va tugatish, ekspluatatsiyaga topshirish (yoki, 

masalan, ta‘mirlash, rekonstruksiya qilish, demontaj qilish) gacha bo‗lgan jarayon aks 

ettirilgan. 

 
BIM loyihalash imkoniyatlari 

BIM ni ishlab chiqarishga joriy etish natijasida yuzaga keladigan asosiy 

qiyinchiliklarga quyidagilar kiradi: 

- kerakli uskunalar va dasturiy ta‘minotni sotib olishning yuqori narxi; 

- BIM texnologiyalari bilan ishlashga tayyorlangan malakali kadrlarni 

yetishmasligi; 

- normativ-huquqiy baza, davlat standartlari bilan bog‗liq muammolar, 

shuningdek, ob‘ektlarni loyihalash uchun namunaviy bazaning yetishmasligi; 

- standart (namunaviy) yechimlar ro‗yxatining yo‗qligi; 

- hujjatlar aylanishida shaffoflikning yo‗qligi. 

Ayrim kamchiliklariga qaramay, ushbu texnologiyadan foydalanishning bir qator 

ijobiy natijalarini e‘tirof etish lozim: 

- qurilish bosqichida xarajatlarni sezilarli darajada tejash; 

- rejalashtirishning aniqligi va shaffofligini oshirish; 

- korxona ichidagi o‗zaro kelishishlar uchun vaqt yo‗qotishlarini kamaytirish; 

- yaxshi muvofiqlashtirilgan jamoaviy ish; 

- innovatsion konstruktorlik yechimlaridan foydalanish imkoniyati; 

- loyihaning barcha ishtirokchilari uchun loyiha maqsadlarini yagona ko‗rinishini 

ta‘minlash; 

- ish davomiyligini 10-12% ga kamayishiga erishish, bu esa qo‗shimcha 

xarajatlarni kamaytirishga olib keladi [2]. 

BIM texnologiyasi doirasida foydalaniladigan dasturiy komplekslar ichida 

Autodesk Revit, Tekla Structures, Graphi Soft, ArchiCad keng tarqalgan. Biroq, ushbu 

dasturlarning har biri o‗zining afzalliklari va kamchiliklariga ega, ammo qaysi dasturni 

qo‗llash ma‘lum bir korxonaning ixtisoslashuviga bog‗liq. Masalan, Tekla ishlab metall 

konstruksiyalarni ishlab chiqarishga ixtisoslashgan korxonalar uchun ko‗proq mos 

keladi; Autodesk Revit temir-beton konstruksiyalarni loyihalash bilan shug‗ullanadigan 

korxonalar uchun ko‗proq mos keladi;  xususiy uylar va kichik ob‘ektlarni loyihalash 

bilan shug‗ullanadigan korxonalar uchun Graphi Soft, ArchiCAD  ga e‘tibor qaratishlari 

kerak bo‗ladi. Dasturiy ta‘minotlarni afzallik va kamchiliklari to‗g‗risida batafsil tahlil 

[3] ishlarda berilgan. 

Xulosa o‗rnida shuni ta‘kidlash joizki, BIM texnologiyalarini takomillashtirish 

yaratilayotgan loyihalar sifatini ham loyihalash bosqichida ham qurilish va 

ekspluatatsiya bosqichlarida oshirib borish zarur bo‗lgan jarayondir. Biroq, bu 

texnologiyalarni biznesning har bir darajasida, xususan, kichik va o‗rta biznes uchun 

amalga oshirish qiyin masala hisoblanadi, chunki BIM texnologiyalarini bosqichlari 

bo‗yicha ushbu toifadagi korxonalar uchun joriy etish ancha qimmatga tushishi 

mumkin. Oddiy namunaviy loyihalar klassik ravishda 2D formatida bajarilishi mumkin, 

ammo murakkab va keng ko‗lamli loyihalar uchun ushbu axborot modellashtirish 

texnologiyasidan foydalanish maqsadga muvofiqdir. 

Yana bir muhim jihat-malakali kadrlar tayyorlash, ular nafaqat qo‗shimcha 

malaka oshirish kurslari yordamida, balki oliy o‗quv yurtlari dasturlari doirasida ham 

o‗qitilishi kerak. Talabalarga nafaqat dasturiy vositalarni o‗rgatish kerak, balki loyihani 

ishlab chiqarish jarayonini, BIM muhitida hamkorlikda ishlash metodologiyasini va  

loyihaning har bir bosqichini yaxlit tushunadigan darajada o‗rgatish kerak [3,4]. 

Keyinchalik , malakali bitiruvchi mutaxassis zamonaviy mehnat bozorida yanada 

qimmatli va raqobatbardosh bo‗ladi. Loyihalash  jarayonlarini tushunish ish vaqtini 

qisqarishiga olib keladi, keraksiz operatsiyalardan xoli bo‗ladi, sifatni yaxshilaydi va 

ishlab chiqarilayotgan loyihaga o‗zgacha ko‗rinish beradi. 

